
Naghti I-kunsens tieghi.

(LS. Guipo DE MARCO

President

5 ta’ Novembru, 1999

ATT Nru. XV ta’ 1-1999

ATT biex jipprovdi ghat-twaqqif ta’ Dipartiment ghall-Protezzjoni Civili
u ta’ Forza ta’ Ghajnuna u Salvatagg, u ghal hwejjeg li ghandhom
x’jagsmu ma’ dan jew ancillari ghall-istess.

IL-PRESIDENT, bil-parir u I-kunsens tal-Kamra tad-Deputati,
imlaqqgha f’dan il-Parlament, u bl-awtorita ta’ l-istess, hareg b’ligi dan
li geji-

1. Danl-At jista’ jissejjah 1-Att ta’ 1-1999 dwar il-Protezzjoni
Civili, u ghandu jidhol fis-sehh f"dik id-data li 1-Ministru responsabbli
ghall-Protezzjoni Civili jista’ jistabbilixxi permezz ta’ avviz fil-Gazzetta.

2. F’danl-Att, kemme-il darba r-rabta tal-kliem ma tkunx tehtieg
xort’ohra -

_ “id-Dipartiment” tfisser id-Dipartiment ghall-Protezzjoni
Civili mwagqaf bl-artikolu 3 ta’ dan l-Att;

“id-Direttur” tfisser id-Direttur tad-Dipartiment ghall-
Protezzjoni Civili u tinkludi il kull uffi¢jal mahtur jew awtorizzat
mid-Direttur biex jagixxi ghal xi ghan jew klassi ta’ ghanijiet ta’
dan 1-Att;

“dizastru” tfisser grajja mhux prevedibbli i tikkaguna jew
thedded li tikkaguna hsara fil-hajja jew fis-sahha ta’ ghadd sew ta’
bnedmin, jew lill-proprjeta jew lill-provvista ta’ rizorsi vitali tal-
popolazzjoni jew lill-ambjent, u l-urgenza tas- -sitwazzjoni tkun
tehtieg il-koperazzjoni ta’ l-awtoritajiet, istituzzjonijiet u
organizzazzjonijiet ghal azzjoni immedjata ta’ rimedju;

Titolu fil-
qosor u
bidu fis-sehh.

Tifsiriet.

Twaqqif ta’
Dipartiment.

Funzjonijiet tad-

Dipartiment.

“il-Forza” tfisser il-Forza ta’ Ghajnuna u Salvatagg mwaqqfa
bl-artikolu 8 ta’ dan 1-Aft;

“il-Kmandant” tfisser il-kmandant mahtur biex jagixxi bhala
tali taht 1-artikolu 9 ta’ dan 1-Att;

“jl-Kunsill” tfisser il-Kunsill ghall-Protezzjoni Civili
mwagqaf taht l-artikolu 5 ta’ dan l-Att;

“il-Ministru” tfisser il-Ministru responsabbli ghall-Protezzjoni
Civili u tinkludi, sal-limitu u skond l-awtorita® moghtija, kull
persuna jew korp ta’ persuni awtorizzati mill-imsemmi Ministru
ghal xi ghan jew klassi ta’ ghanijiet ta” dan 1-Att.

3. Ghandu jitwaqqaf Dipartiment ghall-Protezzjoni Civili li jkun

dipartiment tal-Gvern i jitmexxa minn ufficjal pubbliku li jkun maghruf
bhala d-Direttur tal-Protezzjoni Civili, li jkollu 1-funzjonijiet stabbiliti
fl-artikolu 4 ta’ dan 1-Att.

4, Il-funzjonijiet tad-Dipartiment ikunu -

(a) sabiex ihejji pjani ta’ kontingenza ghal kontra xi
dizastru kif ukoll dawk l-emergenzi naturali, industrijali jew ohrajn
li jistghu jingalghu;

(b) sabiex jorganizza u jikkordina facilitajiet ta’ tahrig u
korsijiet ghall-persunal li jistghu jenhtiegu f’kaz ta’ dizastru
nazzjonali jew regjonali jew ta’ emergenza kif imsemmi gabel;

(¢) sabiex iwaqgaf l-infrastruttura mehtiega li tkun tizgura
li jkun hemm kordinazzjoni bejn id-diversi dipartimenti tal-Gvern,
kunsilli lokali u organizzazzjonijiet mhux governattivi li jistghu
jkunu involuti f'li jagixxu flimkien fil-kaz ta’ dizastru nazzjonali
jew regjonali jew ta’ emergenza kif imsemmi qabel;

(d) sabiex jaghmel ricerka dwar vulnerabbilita® u risk
assessment,

(e) sabiex igib ‘1 quddiem konoxxenza pubblika dwar
hwejjeg li ghandhom x’jagsmu mal-protezzjoni ¢ivili;

(f) sabiex izomm u jmexxi forza ta’ ghajnuna u salvatagg;

(g) sabiex ihejji regolamenti bis-sahha ta’ dan l-Att u ta’
1-Att dwar Setghat ta’ Emergenza (Kap. 178) li jistghu jenhtiegu
f'kaz ta’ dizastru nazzjonali jew regjonali jew ta’ emergenza kif
imsemmi qabel; u



(h) b’mod generali, sabiex iwettaq kull funzjoni ohra li
jkollha x’tagsam mal-protezzjoni ¢ivili hekk kif jista’ jigi lilha
assenjat mill-Ministru minn zmien ghal zZmien.

5. (1) Ghandu jitwagqgaf Kunsill, li jkun maghruf bhala 1-
Kunsill ghall-Protezzjoni Civili, li jkollu dawk il-funzjonijiet u dmirijiet
stabbiliti f’dan 1-Att.

(2) Il-Kunsill jinhatar mill-Prim Ministru kif gej:

(a) ghadd ta’ membri rapprezentattivi, li ma jkunux iktar
minn hamsa, li jintaghzlu minn fost ufficjali pubblici li jkollhom
kariga gholja u li jkunu geghdin jaqdu dmirijiet fil-ministeri
responsabbli ghax-xoghlijiet pubblici, ambjent, servizzi ta’
telekomunikazzjoni u trasport, servizzi tas-sahha, affarijiet
ekonomici, affarijiet 1i ghandhom x’jagsmu ma’ karburanti u
energija, u affarijiet ghal Ghawdex;

(b) membru li jintaghzel minn fost persuni li jkolthom
gharfien u esperjenza f’dak 1i ghandu x’jagsam mal-protezzjoni
c¢ivili warali jigu ikkonsultati rapprezentanti ta’ organizzazzjonijiet
volontarji involuti f’"dawk l-oqsma;

(¢) membru li jigi nominat mill-Assoc¢jazzjoni tal-Kunsilli
Lokali mwaqqfa skond ir-regolament 3 tar-Regolamenti ta’ 1-1994
dwar 1-Assoc¢jazzjoni tal-Kunsilli Lokali.

(3) I¢-Chairman ikun il-Ministru responsabbli ghall-
Protezzjoni Civili u d-Deputy Chairman ikun i$-Segretarju Permanenti
fl-istess Ministeru, u I-Kummissarju tal-Pulizija, il-Kmandant tal-Forzi
Armati u d-Direttur tal-Protezzjoni Civili jkunu membri ex officio.

(4) Il-membri I-mahtura jibqghu {'dik il-kariga ghal dak
iz-zmien, li ma jkunx ta’ iktar minn tlett snin, hekk kif jista’ jigi specifikat
fl-ittra tal-hatra taghhom. '

(5) Meta jigi vakat il-post ta’ xi membru mahtur gabel
ma jkun ghadda z-zmien stabbilit fl-ittra tal-hatra tieghu, il-Prim Ministru
ghandu jahtar persuna ohra biex tiehu post dak il-membru ghal dak iz-
zmien, li ma jkunx zmien ta’ iktar minn tlett snin, hekk kif il-Prim
Ministru jista’ jistabbilixxi fl-ittra tal-hatra tieghu:

Izda I-Kunsill jista® dejjem jibga’ jagixxi minkejja li jkun
hemm dik il-vakanza.

(6) Id-Deputy Chairman ghandu jagixxi minflok ic-
Chairman kull meta ¢-Chairman ikun assenti minn laggha tal-Kunsill

jew inkella ma jkunx jista’ jagixxi ta’ Chairman ghal kull raguni li tkun.
(7) Minkejjakull dispozizzjoni ohra ta’ dan l-artikolu 1-Prim
Ministru jista’ kull Zmien itemm il-hatra ta’ xi membru mahtur, jekk
fil-fehma tieghu dak il-membru mahtur ma jibqax idoneu biex ikompli
f’dik il-kariga jew ikun sar inkapaci milli jwettaq dmirijietu sew.

(8) Id-Direttur tal-Protezzjoni Civili ghandu jaghmilha ta’
segretarju tal-Kunsill.

(9) TI1-Kunsill ghandu jiltaqa’ ghal kemm il-darba jkun
mehtieg li jiltaga’, izda f’ebda kaz ingas minn darba f’kull tlett xhur

kalendariji.
(10) Il-Kunsill ghandu jirregola l-procedimenti tieghu
nnifsu.
Fonzioni . e 1.
v 6. (1) Tkun il-funzjoni tal-Kunsill:-

(a) lijifformula, jmexxi u jikkordina kull kwistjoni u prattika
ta’ politika nazzjonali dwar il-protezzjoni Civili;

(b) li jmexxi u jikkordina fi hdan il-kompetenza tieghu it-
twettiq u t-thejjija ghal hidmiet ta’ protezzjoni ¢ivili mehtiega fil-
kaz ta’ emergenza pubblika jew dizastru;

{(¢) i jaghti pariri u jirrakkomanda lill-Ministru dwar 1-
idoneita‘ ta’ persuna, minhabba fil-kwalitajiet personali specjali
taghha ta’ dec¢izjoni, kompetenza u esperjenza, li tagixxi ta’
kmandant u kordinatur nazzjonali suprem tas-servizzi u mizuri ta’
protezzjoni ¢ivili f'xi emergenza jew dizastru partikolari;

(d) li japprova pjani ta’ kontingenza u linji direttivi u
kodicijiet assocjati li jkollhom x’jaqsmu ma’ emergenzi u dizastri
pubblici;

(e) lijissorveljal-hidmiet tad-Dipartiment ghall-Protezzjoni
Civili;

(D) lijaghti pariri lill-Ministru dwar il-mizuri kollha li jaghtu
protezzjoni lill-pubbliku fil-kaz ta’ emergenza pubblika jew
dizastru; :

(g) i jinkoragixxi u jaghti sostenn fuq livelli nazzjonali u
lokali dwar it-thejjija ghal xi emergenza generali li tkun kapaci li
tirrispondi ghal kull xorta ta’ emergenza, tkun xi tkun il-kawza
taghha;



-

(h) li jikkoordina u jinkoragixxi l-izvilupp ta’
organizzazzjonijiet volontarji ta’ protezzjoni ¢ivili.

2) II-Kunsill jista’ minn Zmien ghal zmien, bi ftehim mal-
Ministru, jistabbilixxi dawk il-kummissjonijiet i jaghtu parir hekk kif
jista’ jqis li jkun mehtieg sabiex jghinuh fil-funzjonijiet tieghu; dawk
il-kummissjonijiet ikollhom funzjoni konsultattiva u li jaghtu parir, u r-
rizultanzi jew ir-rakkomandazzjonijiet taghhom m’ghandhomx ikunu
vinkolanti fuq il-Kunsill jew fuq il-Ministru.

7. (1) H-Ministru responabbli ghall-Protezzjoni Civili jista’
Jjipprovdi b’regolamenti -

(a) b’'mod generali sabiex jirregola dak kollu li ghandu
x’jagsam mal-protezzjoni ¢ivili;

(b) dwaril-proceduri li ghandhom jittichdu dwar xi dizastru
jew emergenza pubblika li jigru f’Malta, inkluza kull
investigazzjoni li ssir dwarhom;

u r-regolamenti 1i jsiru taht dan il-paragrafu jista’ jkollhom
dispozizzjonijiet -

(1) 5 jkunu jenhtiegu l-ghoti ta’ avviz dwar dizastri
jew emergenza bhal dawk kif imsemmi qabel f’dawk iz-
zminijiet, b’dak il-mod u minn dawk il-persuni li jistghu jigu
specifikati fir-regolamenti;

(i1) i jkunu japplikaw, minghajr tibdil, bil-ghan ta’
investigazzjonijiet li jsiru dwar xi in¢ident bhal dak, xi
dispozizzjonijiet ta’ xi ligi ohra li jkollha x’tagsam ma’
investigazzjonijiet f’kazijiet ta’ dizastru;

(iii) 1li jkunu jipprojbixxu, sakemm issir I-
investigazzjoni, access ghal jew dhul gewwa z-zona fejn ikun
gara d-dizastru, u li jkunu jawtorizzaw lil xi persuna, kemm
jista’ jkun mehtieg ghall-ghanijiet ta’ xi investigazzjoni, li
jkollha access ghal, tezamina, tnehhi minn, tiehu passi sabiex
tigi preservata, jew xort’ohra tittratta ma’, dik iz-zona;

(¢) sabiex jigu stabbiliti 1-ghanijiet u l-provvedimenti,
direttivi, kodicijiet ta’ prattika u linji direttivi li jkollhom x’jagsmu
ma’ kwistjonijiet ta’ thejjija u ta’ rispons;

(d) sabiex jigu stabbiliti s-sistema u I-htigijiet ghall-ippjanar
tal-protezzjoni ¢ivili;

Twagqifta’
Forza ta’
Ghajnuna

u Salvatagg.

(e) sabiex jigi stabbilit, bi ftehim mal-Ministru responsabbli
ghall-finanzi, il-metodu u I-hlas ta’ livelli ta’ kumpens ghal telf
materjali mgarrab minn persuni matul emergenza skond 1-Att dwar
Setghat ta’ Emergenza u matul dizastru kif imfisser f'dan 1-Att;

(f) sabiex jigi preskritt jew isiru provvedimenti dwar kull
haga li ghandha jew tista’ tigi preskritta taht dan I-Att; u

(g) dwar penalitajiet ta’ xorta amministrattiva.

(2) Tl-hlas ta’ kull kumpens taht id-dispozizzjonijiet ta’ dawk
ir-regolamenti ikun nefqa fuq il-Fond Konsolidat.

(3) Bla hsara ghas-setghat tal-Ministru taht is-subartikoli
ta’ qabel ta’ dan l-artikolu, kull uffi¢jal tad-Dipartiment tal—Protezzlom
Civili jista’ jipprojbixxi acéess go xi zona meta jkun hemm xi dizastru
jew emergenza ohra filwaqt li tkun qed issir l-operazzjoni ta’ salvatagg
u l-investigazzjoni dwar id-dizastru jew ill-kawza ta’ l-emergenza.

8. (1) Qieghda b’dan titwaqqaf forza li tkun maghrufa bhala
Forza ta’ Ghajnuna u Salvatagg.

(2) Il-Forza ta’ Ghajnuna n Salvatagg ghandha titmexxa
minn Uffi¢jal Kap ghall-Ghajnuna u s-Salvatagg.

(3) Qabel maufficjal jibda jwettaq il-kariga tieghu fil-Forza
ta’ Ghajnuna u Helsien, huwa ghandu jiehu l-gurament tal-kariga skond
ma hemm fl-Iskeda li tinsab ma’ dan I-Att.

(4) Il-funzjonijiet tal-Forza ta’ Ghajnuna u Salvatagg ikunu:

(a) i tara 1i jkun hemm servizz adegwat ghal intervent
immedjat fil-kaz ta’ hruq, gharghar, salvatagg fuq il-bahar u helsien
mill-gharqga u appogg fuq il-bahar ghal kontra t-tniggis jew f’kull
sitwazzjoni ohra ta’ dizastru sew naturali sew kagunat mill-bniedem
li tkun tehtieg l-ghajnuna immedjata ta’ forza pubblika jew ta’
taghmir specjali;

(b) litintervijen: f’kaz ta’ emergenza jew ta’ dizastru;

(¢) li twettaq kull dmir lilha assenjat mid-Direttur tal-
Protezzjoni Civili.

(5) L-amministrazzjoni u d-dixxiplina tal-Forza jkunu dawk
li jistghu jigu preskritti b’regolamenti maghmulin mill-Ministru taht 1-



artikolu 7 ta’ dan 1-Att u dawk ir-regolamenti jista’ jkollhom
dispozizzjonijiet dwar ir-reklutagg fil-Forza u 1-patti u 1-kondizzjonijiet
tas-servizz, 1-ghoti ta’ sensja mill-Forza u t-tahrig taghha, inkluz it-
trasferiment ta’ kull membru taghha ghal xi forza ohra, kif ukoll dwar
kull hag’ohra li jkollha x’tagsam mal-Forza.

(6) Ir-regolamenti msemmija qabel jistghu jkunu jipprovdu
dwar l-estensjoni ghall-membri tal-Forza ta’ xi dmir u setgha, jew
dmirijiet u setghat, ta’ 1-ufficjali tal-Korp tal-Pulizija jew li jappartjenu
lilhom, kif suggetti ghal dawk il-modifiki, adattamenti u restrizzjonijiet,
u f’dawk ic-Cirkostanzi li jistghu jigu specifikati fir-regolamenti.

(7) (a) Fl-interess tas-sigurezza pubblika, l-ordni pubbliku
u s-sahha pubblika, fl-ingaggar ta’ kull membru tal-Forza jenhtieg
il-kunsens ta’ dik il-persuna li tkun ged tigi ingaggata, li ma
tifformax, ma tidholx fi, jew tkun membru ta’ trade union; izda 1-
membri tal-Forza jistghu jifformaw assocjazzjoni ghalihom
infushom.

(b) Assoc¢jazzjoni mwaqqfa taht dan is-subartikolu ghandha,
bil-ghan li taghmilha possibbli ghal min ikun ta’ rank hekk kif jigi
stabbilit mill-Ministru jew li jkun taht dak ir-rank, tikkonsidra u
ggib quddiem l-awtoritajiet kompetenti kull haga li tolqot il-welfare
u l-effi¢jenza professjonali tal-membri ta’ dik 1-assoéjazzjoni,
inkluz dak li jolgot is-sieghat tax-xoghol taghhom, leave, hlas u
allowances, pensjonijiet u kondizzjonijiet tas-servizz u regoli tad-
dixxiplina ohra b’mod generali, u tiddefendi individwi fi
procedimenti dixxiplinari.

(¢) L-istatut u r-regoli li jirregolaw xi assocjazzjoni
mwaqgfa taht dan is-subartikolu u kull emenda relattiva, ghandhom
gabel jigu approvati mill-Ministru.

(d) Assocjazzjoni mwagqfa taht dan is-subartikolu ghandha
tkun ghalkollox indipendenti minn, u mhux assocjata ma’, xi korp
li ma jkunx jezisti fi hdan il-Forza.

(e) Is-shubija f’assocjazzjoni mwaqqfa taht dan is-
subartikolu ghandha tkun wahda volontarja.

(f) Ebda persunama tista’ tkun membru ta’ xi assocjazzjoni
bhal dik kemm-il darba ma tkunx membru tal-Forza.

(g) Minkejja d-dispozizzjonijiet tal-paragrafu ta’ qabel dan,
assocjazzjoni mwaqqfa taht dan is-subartikolu tista’ tingagga
impjegati jew konsulenti minn barra 1-Forza.

Hatra u sctghat
tal-Kmandant.

Reati.

9. (1) Il-Ministru jista’ jahtar, f'xi dizastru jew emergenza
nazzjonali jew regjonali, jew b’antiCipazzjoni ta’ dan, persuna biex
tagixxi bhala Kmandant suprem kif provdut fil-paragrafu (¢) tas-
subartikolu (1) ta’ l-artikolu 6 ta’ dan l-Att u jista’ jhassar kull hatra
bhal dik.

(2) Fil-kazta’ xi emergenza,dizastru jew hidma ohra li taqa’
taht dan 1-Att, il-Kmandant, jekk ikun gie mahtur, jew id-Direttur jew
l-oghla uffic¢jal ghall-Ghajnuna u Helsien 1i jkun hemmhekk prezenti,
ghandu jkollu dawn is-setghat, b’zieda ma’ kull setgha ohra li jkollu
skond il-kariga tieghu taht dan 1-Att jew kull ligi ohra:-

(a) li jordna t-tehid immedjat ta’ kull haga mobbli jew
immobbli, li fil-fehma tieghu tkun b’mod indispensabbli mehtiega
ghal xi hidma;

(b) li jordna l-evakwazzjoni ta’ persuni minn kull fond u li
ma jhallix persuni jidhlu f’dak il-fond;

(¢) i jidhol gewwa fond, inkluza residenza privata, f’kull
hin minghajr il-htiega ta’ xi warrant minn awtorita“ superjuri;

(d) li jaghmel hsara fi proprjeta‘ privata meta dan ikun
mehtieg b’mod indispensabbli sabiex tigi evitata kull theddida
ghall-hajja ta’ l-ohrajn, jew inkella t-tifrix ta’ l-effetti ta’ xi
avveniment.

(3) F’kull wiehed mill-kazijiet imsemmija fil-paragrafi (a),
(b) u (d) ta’ 1-artikolu ta’ gabel dan, is-sid ikollu jedd ghal kumpens.

(4) It-talba ghal dak il-kumpens ghandha ssir fi zmien sena
minn meta jkun gara l-avveniment, u 1-Qorti tal-Magistrati fil-
gurisdizzjoni ¢ivili taghha tkun kompetenti li tittratta u tiddeciedi dwar
kull talba bhal dik, minkejja kull 1igi ohra li tkun tillimita l-kompetenza
taghha.

10. (1) Kull mininehhi minn xi post u juza minghajr ebda dritt
ghal benefi¢cju tieghu jew dak ta’ 1-ohrajn xi haga li tkun giet
abbandunata minn sidha, minhabba f’xi dizastru, hruq, jew avveniment
iehor li matulu hajjet is-sid jew ta’ xi persuna ohra kienet fil-periklu,
ikun hati ta’ reat u jista’, meta jinsab hati, jehel prigunerija ghal Zmien
mhux ingas minn sitt xhur u mhux izjed minn ghaxar snin:

Izda meta 1-Qorti tigi biex taghti 1-piena, hija ghandha tqis
mhux biss il-valur tal-haga, izda wkoll i¢-Cirkostanzi ta’ thatija li s-sid
kien jinsab fihom meta abbanduna dik il-haga.



(2) Meta r-reat isir minn persuna li jkollha x’inkarigu bis-
sahha ta’ dan 1-Att jew ta’ xi ligi ohra sabiex tghin lil persuni li jkunu
fil-periklu li jitilfu hajjithom jew gidhom, il-piena ghandha dejjem
tizdied b’zewg gradi.

(3) Kull min jidhol minghajr awtorizzazzjoni gewwa Xi zona
1i tkun indikata bhala zona fejn wiehed ma jistax jidhol minn uffi¢jali tad-
Dipartiment tal-Protezzjoni Civili, ikun hati, minhabba biss fil-fatt li jkun
dahal f’dik iz-zona, ta’ reat u jista’ jehel, meta jinsab hati, prigunerija ghal
zmien mhux inqas minn xahar u mhux izjed minn sitt xhur.

(4) Kull min jirrifjuta li minnufih ihares xi ordni ta’ tehid
ta’ xi haga li ssir taht xi setgha moghtija b’dan 1-Att, ukoll jekk din tigi
moghtija lilu bil-fomm biss, ikun hati ta’ reat u jista’ jehel, meta jinsab
hati, prigunerija ghal Zmien ta’ mhux izjed minn tlett xhur.

(5) Kull min jirrifjuta, jew jongos milli jhares xi ordni i
tinghatalu, ukoll jekk bil-fomm biss, minn ufficjal li jkun qed jagixxi
bis-sahha tas-setghat moghtija b’dan l-Att, jew li jindahal jew jostakola
l-hidmiet ta’ ghajnuna u li ma jiqafx milli jkompli jaghmel dan meta
jinghata ordni, ukoll jekk bil-fomm biss, ikun hati ta’ reat u jista’ jehel,
meta jinsab hati, prigunerija ghal zmien ta’ mhux izjed minn tlett xhur.

(6) Kull min jonqos milli jhares xi regolament mahrug taht
dan 1-Att ikun hati ta’ kontravvenzjoni, kemm-il darba regolament speifiku
ma jimponix piena li tigi dikjarata bhala piena ta’ xorta amministrattiva.

(7) Ma jistax jinghad b’difiza f’kaz ta’ akkuza taht dan 1-
artikolu li l-persuna kienet ged twettaq dmirijietha fil-professjoni ta’
komunikazzjonijiet tal-massa u li l-agir taghha kien biss mahsub bhala
twettiq tal-jedd taghha li tgharraf lill-ohrajn.

11. (1) TIl-ligijiet elenkati fis-subartikolu (2) ta’ dan l-artikolu
geghdin b’dan jithassru.

(2) Tl-ligijiet imhassrin huma:
(a) 1-Att dwar Korp tax-Xoghol ta’ Emergenza; u
(b) 1-Att dwar Ghajnuna minhabba Gharghar.

12. Membru tal-Korp tal-Pulizija 1 jigi trasferit ghall-Forza ta’
Ghajnuna u Salvatagg imwaqgfa taht dan I-Att jew li jternm milli jkun
membru tal-Korp tal-Pulizija minnufih gabel, u ghall-ghanijiet 1, isir
membru tal-Forza ta’ Ghajnuna u Salvatagg, ghandu ghall-ghanijiet ta’
kull ligi li tapplika ghal pensjonijiet li jithallsu lil membri tal-Korp tal-
Pulizija, jitqies bhallikicku huwa baqa’ fil-Korp tal-Pulizija matul iz-
zmien ta’ servizz tieghu mal-Forza ta’ Ghajnuna u Salvatagg, u ghall-
ghanijiet ta’ dawk il-ligijiet servizz mal-Forza ta’ Ghajnuna u Salvatagg
minn dawk il-membri ghandu jitgies bhala servizz mal-Korp tal-Pulizija,
u l-jedd tieghu ghal pensjoni taht dawk il-ligijiet ghandu jkun regolat
skond hekk.

A 297

Thassir ta’
éerti ligijiet.

(Kap. 227)
(Kap. 286)

Dispozizzjonijiet
transitorji.



A-298
SKEDA

(Artikolu 8)

Gurament tal-Kariga ta’ Uffi¢jal fil-Forza ta’ Ghajnuna u Salvatagg

“Jien ...oooveene solennement nahlef/niddikjara li naqdi fedelment skond il-ligi u
minghajr biza’ jew favur il-kariga ta’ ...................... * fil-Forza ta’ Ghajnuna u
Salvatagg imwaqqfa bi u skond l-artikolu 8 ta’” 1-Att ta’ 1-1999 dwar il-Protezzjoni
Civili.”

*  hawnhekk indika xi thun il-kariga fil-Forza ta’ Ghajruna u Salvatagg.

Mghoddi mill-Kamra tad-Deputati fis-Seduta Nru. 166 tas-26 ta’ Ottubru, 1999.

